
ИНТЕРОСКОП АППАРАТИ ҚЎЛЛАНИЛАДИГАН ШАРОИТЛАРДА ХОДИМЛАРНИНГ 
НУРЛАНИШ ДОЗАСИНИ БАҲОЛАШ
Қутлимуродов Ё.В.1, Саломова Ф.И.1, Кодиров Д.А.2

ОЦЕНКА ДОЗ ОБЛУЧЕНИЯ ПЕРСОНАЛА ПРИ ИСПОЛЬЗОВАНИИ АППАРАТА ИНТЕРОСКОП
Қутлимуродов Ё.В.1, Саломова Ф.И.1, Кодиров Д.А.2

ASSESSMENT OF PERSONNEL RADIATION DOSES FROM THE USE OF THE INTEROSCOPE 
DEVICE
Qutlimurodov Yo.V.1, Salomova F.I.1, Kodirov D.A.2

Тошкент давлат тиббиёт университети, Тиббиёт ходимларининг касбий малакасини риво-
жлантириш маркази

Цель: гигиеническая оценка уровня радиации у сотрудников, ра-
ботающих с приборами «Интерскоп», используемыми на погранич-
ных пунктах пропуска, расчет их индивидуальных доз и разработка 
научно обоснованных предложений по обеспечению радиационной 
безопасности. Материал и методы: основными показателями 
обеспечения радиационной безопасности сотрудников являются 
мощность дозы гамма-излучения на рабочих местах, а также коли-
чество индивидуальных доз радиации сотрудников. Поэтому была 
измерена мощность дозы рентгеновского излучения на рабочих 
местах пограничных пунктов пропуска Хорезмской области и рас-
считаны индивидуальные дозы радиации для каждого сотрудника. 
Измерения проводились на дозиметрах «ВериФиндера» и «Поли-
мастера». Результаты: анализ полученных результатов пока-
зывает, что: интенсивность инвазивных исследований ежегодно 
возрастает. Мощность дозы облучения значительно ниже сани-
тарных норм, поэтому риск облучения в основном зависит от рабо-
чей нагрузки и расстояния на рабочем месте. Несмотря на низкий 
риск облучения для сотрудников, профилактические меры яляются 
чрезвычайно важными. Выводы: полученные данные позволяют 
оценить условия труда персонала категории «А» в интроскопиче-
ских кабинетах, определить уровень радиационной безопасности и 
принять меры по его оптимизации.

Ключевые слова: интроскоп, радиационная безопасность, 
ионизирующее излучение, доза облучения, индивидуальная и кол-
лективная доза, пограничные пункты пропуска, условия труда, 
гигиеническая оценка.

Objective: To conduct a hygienic assessment of radiation levels 
in employees working with Interscope devices at border checkpoints, 
calculate their individual doses, and develop scientifically based pro-
posals for ensuring radiation safety. Material and methods: The key 
indicators of employee radiation safety are the gamma radiation dose 
rate at workplaces, as well as the number of individual radiation doses 
to employees. Therefore, the X-ray dose rate at workplaces at border 
checkpoints in the Khorezm region was measured, and individual ra-
diation doses for each employee were calculated. Measurements were 
conducted using the VeriFinder and Polimaster dosimeters. Results: 
An analysis of the obtained results shows that the intensity of inva-
sive examinations is increasing annually. The radiation dose rate is 
significantly below sanitary standards; therefore, the risk of radiation 
exposure primarily depends on the workload and distance within the 
workplace. Despite the low risk of radiation exposure for employees, 
preventive measures are extremely important. Conclusions: The ob-
tained data allow us to evaluate the working conditions of Category A 
personnel in introscope rooms, determine the level of radiation safety, 
and take measures to optimize it. 

Key words: intrascope, radiation safety, ionizing radiation, radia-
tion dose, individual and collective dose, border control points, working 
conditions, hygienic assessment.

Ионлаштирувчи нурланиш манбаларидан фой-
даланиш замонавий хавфсизлик тизимлари-

нинг ажралмас қисмига айланиб, айниқса чегара на-
зорати соҳасида кенг қўлланилмоқда. Интероскоп 
(рентген сканер) қурилмалари орқали юклар, багаж 
ва транспорт воситаларини текшириш хавфсизликни 
таъминлашда юқори самарадорликка эга бўлса-да, 
мазкур жараёнда хизмат кўрсатувчи ходимлар дои-
мий равишда паст интенсивликдаги ионлаштирув-
чи нурланиш таъсирига дуч келадилар. Шу жиҳатдан, 
интероскоп аппаратлари билан ишловчи ходимлар-
нинг меҳнат шароитларини гигиеник баҳолаш, улар-
нинг индивидуал ва жамоавий нурланиш дозаларини 
назорат қилиш ҳамда радиацион хавфни камайти-
риш долзарб илмий-амалий муаммо ҳисобланади [1].

Радиациядан ҳимоя қилиш бўйича халқаро ва 
миллий меъёрларга мувофиқ, “А” тоифага кирув-
чи ходимлар учун нурланиш дозасини чеклаш ва 
доимий мониторинг қилиш асосий талаблардан 
бири ҳисобланади. Интероскоп қурилмалари би-
лан ишлаш жараёнида нурланиш дозаси кўп ҳоллар-
да меъёр доирасида бўлса-да, узоқ муддатли таъсир 
натижасида стохастик самаралар, жумладан онко-

логик касалликлар хавфининг ортиши эҳтимоли 
мавжуд. Шу сабабли, ушбу соҳада радиацион хавф-
сизликни таъминлаш, замонавий дозиметрия усул-
ларини жорий этиш ва меҳнат шароитларини опти-
маллаштириш муҳим аҳамият касб этади [3].

Бугунги кунда республикада чегара назорати 
пунктларида интероскоп қурилмаларидан фойдала-
ниш кўламининг кенгайиши, мазкур соҳада ишлов-
чи ходимлар сонининг ортиши ва уларнинг касбий 
нурланишга дуч келиши эҳтимолини оширмоқда. 
Шунингдек, радиацион хавфсизликни таъминлашда 
фақат дозавий кўрсаткичлар билан чекланиб қол-
масдан, иш жойларидаги санитария-гигиеник ша-
роитлар, жумладан меҳнат муҳитининг умумий 
баҳоланиши ҳам муҳим ўрин тутади. Шу нуқтаи на-
зардан, интероскоп хоналаридаги радиацион ҳо-
латни комплекс баҳолаш ва ходимлар соғлигини 
муҳофаза қилишга қаратилган илмий асосланган 
чора-тадбирларни ишлаб чиқиш мазкур тадқиқот-
нинг долзарблигини белгилайди [2].

Тадқиқот мақсади
Танлаб олинган ҳудудлардаги чегара назорат 

пунктларида қўлланиладиган интероскоп аппарат-

лари билан ишловчи ходимларнинг нурланиш да-
ражасини гигиеник баҳолаш, уларнинг индивиду-
ал олган дозаларини хисоблаш ҳамда радиацион 
хавфсизликни таъминлаш бўйича илмий асосланган 
таклифлар ишлаб чиқишдан иборат.

 Материаллар ва усуллар
Ходимларнинг радиацион хавфсизлигини таъ-

минлашнинг асосий кўрсаткичлари иш жойлари-
даги гамма-нурланиш дозаси қуввати, шунингдек, 
ходимларнинг индивидуал нурланиш дозалари миқ-
дори ҳисобланади. Шу сабабли, Хоразм вилояти че-
гара назорат пунктларининг иш жойларида рент-
ген-нурланиш дозаси қуввати ўлчанди ҳамда, ҳар 
бир ходим учун индивидуал нурланиш дозалари ҳи-
собланди. Ўлчовлар “VeriFinder” ва “Полимастер” до-
зиметрларида олиб борилди.

Натижалар ва муҳокама
 Танлаб олинган ҳудудлардаги чегара назорат 

пунктларида интероскоп аппаратларидан фойдала-
нувчи объектлар сони ва уларнинг техник жиҳоз-
ланганлик даражаси ўрганилди. Тадқиқот натижа-
ларига кўра, интероскоп қурилмалари асосан юқори 
юкламага эга бўлган пунктларда жойлашган бўлиб, 
уларда хизмат кўрсатувчи ходимлар кун давомида 
бир неча марта нурланиш манбалари таъсирига дуч 
келадилар. Интероскоп аппаратлари сони ва жойла-

шуви бўйича тақсимланиши тўғрисидаги маълумот-
лар (1-диграмма)да келтирилган.

Олиб борилган дозиметрик ўлчовлар натижаси-
да интероскоп хоналарида нурланиш дозаси қуввати 
амалдаги санитария меъёрлари доирасида эканлиги 
аниқланди. Шу билан бирга, айрим иш жойларида 
(оператор пультига яқин ҳудудларда) нисбатан юқо-
рироқ кўрсаткичлар қайд этилди, бу эса иш жараё-
нининг интенсивлиги ва аппаратдан фойдаланиш 
давомийлиги билан изоҳланади. Ходимларнинг ин-
дивидуал нурланиш дозалари таҳлили шуни кўр-
сатдики, йиллик доза кўрсаткичлари белгиланган 
чекловлардан ошмаган, аммо уларнинг шакллани-
шида иш стажи, смена давомийлиги ва меҳнат шаро-
итлари муҳим аҳамиятга эга.

Олинган натижалар интероскоп хоналарида ра-
диацион хавфсизлик умумий ҳолатини қониқарли 
деб баҳолаш имконини берса-да, айрим иш жойлари-
да муҳофаза чораларини такомиллаштириш, ходим-
ларнинг иш режими ва дам олиш тартибини опти-
маллаштириш ҳамда доимий дозиметрик назоратни 
кучайтириш зарурлигини кўрсатди. Бу эса узоқ муд-
датли стохастик самаралар хавфини камайтириш ва 
ходимлар саломатлигини муҳофаза қилишда муҳим 
аҳамият касб этади.

 

1-диаграмма. Интероскоп аппаратлари сони ва жойлашуви бўйича тақсимланиши

1-жадвал
Бир кунда ўртача интероскопик текширишлар сони (2023-2025 йиллар)

Объектлар

2023 й 2024 й 2025 й

Кунига тек-
ширишлар 

 сони
Соатига 
ўртача

Кунига тек-
ширишлар  

сони
Соатига 
ўртача

Кунига тек-
ширишлар  

сони
Соатига 
ўртача

Урганч аэропорт 673 84 688 86 705 88

Дўстлик БЧП 519 65 528 66 542 68

Шовот БЧП 344 43 353 44 365 46

Урганч аэропорт БЧП 563 70 571 71 582 73

Ўзбекистон почтаси 
Хоразм филиали 793 99 801 100 814 102

Ўрганишлар шуни кўрсатадики Урганч аэро-
портида кунлик текширишлар 673 тадан 705 тага-
ча ошган. Дўстлик БЧПда 519 тадан 542 тагача ўсиш 
кузатилган. Соатлик ўртача кўрсаткичлар ҳам мос 
равишда ошган (84 → 88; 65 → 68). Бу тенденция 
қуйидагиларни кўрсатади:

интероскопик текширишларга бўлган эҳтиёж 
ортиб бормоқда; 

ходимларнинг иш юкламаси йилдан-йилга ошиб 
бормоқда; 

шу билан бирга, нурланиш дозасининг йиғили-
ши эҳтимоли ҳам ортади. 

Демак, жадвал натижалари радиацион хавфни 
баҳолашда иш интенсивлигини ҳисобга олиш зарур-
лигини тасдиқлайди.

2-жадвал
Илмий тадқиқот натижаларига кўра олинган доза қиймати

Объектлар Доза қуввати
мкЗв/соат

Меъёр
мкЗв/соат

Урганч аэропорт 0,35±0,02 6
Дўстлик БЧП 0,32±0,02 6
Шовот БЧП 0,28±0,02 6
Урганч аэропорт БЧП 0,38±0,02 6
Ўзбекистон почтаси Хоразм филиали 0,27±0,02 6

Барча объектларда нурланиш дозаси қуввати 
0,27–0,38 мкЗв/соат оралиғида бўлиб, амалдаги меъ-
ёр (6 мкЗв/соат)дан анча паст эканлиги аниқланган. 
Энг юқори қиймат Урганч аэропорт БЧП – 0,38±0,02 
мкЗв/соат. Энг паст қиймат Ўзбекистон почтаси 
Хоразм филиали – 0,27±0,02 мкЗв/соат 

Бу натижалар шуни кўрсатадики: 

 ȃ интероскоп қурилмаларида радиацион хавф-
сизлик умумий ҳолда таъминланган; 

 ȃ барча объектларда нурланиш даражаси сани-
тария меъёрларига мос келади; 

 ȃ ходимлар учун касбий хавф даражаси паст ҳи-
собланади.

2-диаграмма. Тадқиқот натижаларига кўра, интероскопик қурилмалар атрофидаги доза.

Энг юқори доза оператор иш жойида (~0,35–
0,38 мкЗв/соат), йўловчилар ҳаракат зонасида ўрта-
ча (~0,22–0,25 мкЗв/соат), 1 м ва 2 м масофада доза 
кескин камаяди (~0,15 → 0,10 мкЗв/соат) ташкил 
килди. Бу қонуният радиациянинг масофага тескари 
пропорционал камайишини тасдиқлайди.

Диаграмма таҳлили қуйидаги хулосаларни беради:
 ȃ асосий нурланиш юкламаси операторга тўғри 

келади; 
 ȃ масофани ошириш орқали нурланишни сама-

рали камайтириш мумкин; 
 ȃ иш жойини тўғри ташкил этиш радиацион 

хавфни пасайтиришда муҳим аҳамиятга эга.
Хулосалар 
1.	 Интероскопик текширишлар интенсивлиги 

йил сайин ошиб бормоқда. 
2.	 Нурланиш дозаси қуввати санитария меъёр-

ларидан анча паст.

3.	 Радиацион хавф асосан иш жойидаги юклама 
ва масофага боғлиқ.

4.	 Ходимлар учун радиацион хавф паст даража-
да бўлса-да, узоқ муддатли таъсирни ҳисобга олган 
ҳолда профилактик чоралар муҳим аҳамиятга эга.

ИНТЕРОСКОП АППАРАТИ ҚЎЛЛАНИЛАДИГАН 
ШАРОИТЛАРДА ХОДИМЛАРНИНГ НУРЛАНИШ 
ДОЗАСИНИ БАҲОЛАШ
Қутлимуродов Ё.В., Саломова Ф.И., Кодиров Д.А.

Мақсад: ҳудудлардаги чегара назорат пунктлари-
да жойлашган интероскоп хоналаридаги радиацион 
ҳолатни гигиеник баҳолаш натижаларини ўрганиш. 
Материаллар ва усуллар: интероскоп аппарати 

билан ишловчи ходимларнинг нурланиш дозаси қув-
вати ўлчаш натижалари тақдим этилган ҳамда 
уларнинг индивидуал ва жамоавий нурланиш дозала-
ри ҳисобланган. Танлаб олинган ҳудудлардаги чегара 
назорат пунктларида интероскоп аппаратларидан 
фойдаланувчи объектлар сони ва уларнинг техник 
жиҳозланганлик даражаси ўрганилди. Натижалар: 
интероскоп хоналарида радиацион хавфсизлик уму-
мий ҳолатини қониқарли деб баҳолаш имконини бер-
са-да, айрим иш жойларида муҳофаза чораларини 
такомиллаштириш, ходимларнинг иш режими ва дам 
олиш тартибини оптималлаштириш ҳамда доимий 
дозиметрик назоратни кучайтириш зарурлигини 
кўрсатди. Бу эса узоқ муддатли стохастик самара-
лар хавфини камайтириш ва ходимлар саломатли-
гини муҳофаза қилишда муҳим аҳамият касб этади. 
Хулосалар: амалдаги санитария-гигиеник меъёрлар 
асосида таҳлил қилинган Нинтероскоп хоналарида 
“А” тоифадаги ходимлар учун меҳнат шароитларини 
баҳолаш, радиацион хавфсизлик даражасини аниқлаш 
ва уни оптималлаштириш имконини беради. 

Калит сўзлар: интероскоп, радиация хавфсизли-
ги, ионлантирувчи нурланиш, нурланиш дозаси, инди-
видуал ва жамоавий доза, чегара назорат пунктла-
ри, меҳнат шароити, гигиеник баҳолаш.

